
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

______ ___________ 2021 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասով՝ Հայաստանի Հանրապետության կառավարությունը որոշում է.
1. Ուժը կորցրած ճանաչել՝
1) Հայաստանի Հանրապետության կառավարության 2004 թվականի հոկտեմբերի 29-ի «Գազի տնտեսությունում տարրերի տեխնիկական շահագործման կանոններ և աշխատանքի անվտանգության պահանջներ տեխնիկական կանոնակարգը հաստատելու մասին» N 1843-Ն որոշումը.

2) Հայաստանի Հանրապետության կառավարության 2005 թվականի դեկտեմբերի 22-ի ««Անվտանգության կանոնները գազի տնտեսությունում» տեխնիկական կանոնակարգը հաստատելու մասին» N 2399-Ն որոշումը.

3) Հայաստանի Հանրապետության կառավարության 2005 թվականի սեպտեմբերի 28-ի «Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման տեխնիկական կանոնակարգը և գազաբալոնային ավտոտրանսպորտային միջոցների տեխնիկական շահագործման հրահանգը հաստատելու մասին» N 2388-Ն որոշումը.

4) Հայաստանի Հանրապետության կառավարության 2005 թվականի նոյեմբերի 3-ի «Կշռածրարման, վաճառքի, ներմուծման ժամանակ ցանկացած տիպի փաթեթվածքներում չափածրարված ապրանքների քանակին ներկայացվող պահանջների տեխնիկական կանոնակարգը հաստատելու մասին» N 1928-Ն որոշումը.
5) Հայաստանի Հանրապետության կառավարության 2006 թվականի սեպտեմբերի 28-ի «Փաթեթվածքից և փաթեթավորումից գոյացած թափոնների վերաբերյալ տեխնիկական կանոնակարգը հաստատելու մասին» N 1544-Ն որոշումը.
6) Հայաստանի Հանրապետության կառավարության 2006 թվականի նոյեմբերի 23-ի ««Էլեկտրակայանքների շահագործման անվտանգության կանոններ» տեխնիկական կանոնակարգը հաստատելու մասին» N 1933-Ն որոշումը.
7) Հայաստանի Հանրապետության կառավարության 2006 թվականի նոյեմբերի 23-ի ««Սպառողների էլեկտրատեղակայանքների տեխնիկական շահագործման կանոններ» տեխնիկական կանոնակարգը հաստատելու մասին» N 1939-Ն որոշումը.
8) Հայաստանի Հանրապետության կառավարության 2006 թվականի դեկտեմբերի 21-ի ««Էլեկտրատեղակայանքների սարքվածքին ներկայացվող ընդհանուր պահանջներ» տեխնիկական կանոնակարգը հաստատելու մասին» N 1943-Ն որոշումը.
9) Հայաստանի Հանրապետության կառավարության 2006 թվականի օգոստոսի 24-ի «Մանածագործվածքների անվանումների վերաբերյալ տեխնիկական կանոնակարգը հաստատելու մասին» N 1241-Ն որոշումը.
10) Հայաստանի Հանրապետության կառավարության 2007 թվականի հուլիսի 12-ի «Էլեկտրական էներգիայի հաղորդաբաշխման վերաբերյալ տեխնիկական կանոնակարգը հաստատելու մասին» N 961-Ն որոշումը.
11) Հայաստանի Հանրապետության կառավարության 2007 թվականի նոյեմբերի 8-ի ««Մայրուղային գազատարների տեխնիկական շահագործման կանոններ» տեխնիկական կանոնակարգը հաստատելու մասին» N 1438-Ն որոշումը.
12) Հայաստանի Հանրապետության կառավարության 2007 թվականի դեկտեմբերի 27-ի «Էլեկտրակայանների և ցանցերի շահագործման վերաբերյալ տեխնիկական կանոնակարգը հաստատելու մասին» N 1605-Ն որոշումը.
13) Հայաստանի Հանրապետության կառավարության 2009 թվականի ապրիլի 2-ի «Էլեկտրական ցանցերի անվտանգության գոտիների վերաբերյալ տեխնիկական կանոնակարգը հաստատելու մասին» N 363-Ն որոշումը.
14) Հայաստանի Հանրապետության կառավարության 2009 թվականի հունվարի 15-ի ««Էլեկտրակայանների և ջերմային ցանցերի ջերմաուժային սարքավորումների շահագործման անվտանգության կանոններ» տեխնիկական կանոնակարգը հաստատելու մասին» N 144-Ն որոշումը.
15) Հայաստանի Հանրապետության կառավարության 2007 թվականի ապրիլի 19-ի «Դահուկուղիների շահագործմանը ներկայացվող պահանջների տեխնիկական կանոնակարգը հաստատելու մասին» N 541-Ն որոշումը.
16) Հայաստանի Հանրապետության կառավարության 2008 թվականի հունվարի 17-ի «Էլեկտրակայանքների պաշտպանության և ավտոմատիկայի սարքվածքին ներկայացվող պահանջների տեխնիկական կանոնակարգը հաստատելու մասին» N 42-Ն որոշումը.
17) Հայաստանի Հանրապետության կառավարության 2008 թվականի հունիսի 5-ի ««Կենցաղային նպատակներով օգտագործվող գազի սարքերի միացումները սահմանազատման կետին և ծխաօդատար ուղիներին` շահագործման մեջ գտնվող և նոր կառուցվող բազմաբնակարան շենքերում. անվտանգության պահանջներ» տեխնիկական կանոնակարգը հաստատելու մասին» N 784-Ն որոշումը.
18) Հայաստանի Հանրապետության կառավարության 2009 թվականի հոկտեմբերի 29-ի ««Օգտակար հանածոների ջարդման, տեսակավորման և հարստացման անվտանգության կանոններ» տեխնիկական կանոնակարգը հաստատելու մասին» N 1277-Ն որոշումը.
19) Հայաստանի Հանրապետության կառավարության 2008 թվականի օգոստոսի 28-ի «Ավտոգազալիցքավորման ճնշակայանների (ԱԳԼՃԿ) կառուցման և շահագործման նվազագույն պահանջների տեխնիկական կանոնակարգը հաստատելու մասին» N 1101-Ն որոշումը.
20) Հայաստանի Հանրապետության կառավարության 2008 թվականի սեպտեմբերի 4-ի ««Էլեկտրական բաշխիչ սարքերին և ենթակայանների սարքվածքին ներկայացվող պահանջներ» տեխնիկական կանոնակարգը հաստատելու մասին» N 1033-Ն որոշումը.
21) Հայաստանի Հանրապետության կառավարության 2008 թվականի սեպտեմբերի 25-ի ««Շոգու` մինչև 0.07 մպա ճնշման շոգեկաթսաների, ջրի` մինչև 388 կ ջերմաստիճանի ջրատաքացուցիչ կաթսաների և կաթսայական տեղակայանքների սարքվածքի ու անվտանգ շահագործման կանոններ» տեխնիկական կանոնակարգը հաստատելու մասին» N 1083-Ն որոշումը.
22) Հայաստանի Հանրապետության կառավարության 2009 թվականի հունվարի 15-ի ««Հատուկ կայանքների էլեկտրասարքավորումներին ներկայացվող տեխնիկական պահանջներ» տեխնիկական կանոնակարգը հաստատելու մասին» N 75-Ն որոշումը.
23) Հայաստանի Հանրապետության կառավարության 2009 թվականի հունվարի 15-ի ««Անվտանգության պահանջները մայրուղային գազատարներում» տեխնիկական կանոնակարգը հաստատելու մասին» N 119-Ն որոշումը.
24) Հայաստանի Հանրապետության կառավարության 2009 թվականի մայիսի 14-ի ««Էլեկտրաուժային տեղակայանքներին ներկայացվող տեխնիկական պահանջներ» տեխնիկական կանոնակարգը հաստատելու մասին» N 554-Ն որոշումը.
25) Հայաստանի Հանրապետության կառավարության 2009 թվականի դեկտեմբերի 3-ի «Ամբարձիչ աշտարակների (վերհանների) կառուցվածքի և անվտանգ շահագործման տեխնիկական կանոնակարգը հաստատելու մասին» N 1449-Ն որոշումը.
26) Հայաստանի Հանրապետության կառավարության 2009 թվականի օգոստոսի 27-ի «Ստորերկրյա եղանակով մշակվող օգտակար հանածոների հանքավայրերի անվտանգ շահագործման տեխնիկական կանոնակարգը հաստատելու մասին» N 1083-Ն որոշումը.
27) Հայաստանի Հանրապետության կառավարության 2009 թվականի մարտի 26-ի «Շարժասանդուղքների կառուցվածքի և անվտանգ շահագործման տեխնիկական կանոնակարգը հաստատելու մասին» N 478-Ն որոշումը.
28) Հայաստանի Հանրապետության կառավարության 2011 թվականի հունվարի 20-ի «Ձկնորսության արտադրանքի հիգիենային ներկայացվող առանձնակի պահանջների տեխնիկական կանոնակարգը հաստատելու մասին» N 79-Ն որոշումը.
29) Հայաստանի Հանրապետության կառավարության 2010 թվականի հունվարի 21-ի «Բաց եղանակով մշակվող օգտակար հանածոների հանքավայրերի անվտանգ շահագործման տեխնիկական կանոնակարգը հաստատելու մասին» N 51-Ն որոշումը.
30) Հայաստանի Հանրապետության կառավարության 2012 թվականի ապրիլի 12-ի ««Մայրուղային նավթամթերատարի տեխնիկական շահագործման կանոններ» տեխնիկական կանոնակարգը հաստատելու մասին» N 503-Ն որոշումը.

31) Հայաստանի Հանրապետության կառավարության 2006 թվականի հոկտեմբերի 19-ի «Ոչ ավտոմատ գործողության կշռող սարքերին ներկայացվող պահանջների տեխնիկական կանոնակարգը հաստատելու մասին» N 1547-Ն որոշումը:
2. Սույն որոշումն ուժի մեջ է մտնում պաշտոնական հրապարակումից վեց ամիս հետո՝ բացառությամբ սույն որոշման 1-ին կետի 18-րդ, 19-րդ, 25-րդ, 26-րդ, 27-րդ, 29-րդ ենթակետերի, որոնք ուժի մեջ են մտնում պաշտոնական հրապարակումից տասներկու ամիս հետո և 1-ին, 2-րդ, 6-րդ, 7-րդ, 8-րդ, 10-րդ, 11-րդ, 12-րդ, 13-րդ, 14-րդ, 16-րդ, 17-րդ, 20-րդ, 21-րդ, 22-րդ, 23-րդ և 24-րդ ենթակետերի, որոնք ուժի մեջ են մտնում պաշտոնական հրապարակումից քսանչորս ամիս հետո:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

Ն. ՓԱՇԻՆՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Իրավական ակտի ընդունման անհրաժեշտությունը

«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասի պահանջի կատարմամբ:
Ընթացիկ իրավիճակը

«Տեխնիկական կանոնակարգման մասին» ՀՀ օրենքի 2-րդ հոդվածի 1-ին մասի 2-րդ կետի համաձայն՝ տեխնիկական կանոնակարգով «սահմանվում են արտադրանքի բնութագրերի և (կամ) արտադրանքի հետ կապված գործընթացներին, արտադրական եղանակներին, ներառյալ` կիրառվող վարչական դրույթներին ներկայացվող` կատարման և կիրառման համար պարտադիր պահանջներ, ինչպես նաև արտադրանքի ներմուծման և շուկայահանման պայմաններ: Այն կարող է ներառել նաև արտադրանքի, գործընթացի կամ արտադրական եղանակի նկատմամբ կիրառվող հասկացություններ, պայմանանշաններ, փաթեթավորման, մակնշման և պիտակավորման պահանջներ։»։
 «Եվրասիական տնտեսական միության մասին» պայմանագրի (այսուհետ՝ Պայմանագիր) 51-րդ հոդվածի համաձայն՝ տեխնիկական կանոնակարգերով սահմանվում են արտադրանքին կամ արտադրանքին և դրան ներկայացվող պահանջներին առնչվող՝ նախագծման, արտադրության, շինարարության, մոնտաժի, շահագործման, պահման, փոխադրման, իրացման և ուտիլիզացման գործընթացներին ներկայացվող և կատարման համար պարտադիր պահանջներ։ Պայմանագրի 52-րդ հոդվածով սահմանված է, որ ԵԱՏՄ անդամ պետությունները չեն կարող իրենց օրենսդրությամբ սահմանել միասնական ցանկում չընդգրկված արտադրանքին առնչվող պարտադիր պահանջներ (ԵԱՏՀ 2011թ. հունվարի 28-ի թիվ 526 որոշում)։

Բացի նշվածից՝ ներկայացված բոլոր իրավական ակտերի նախաբանում հղում է կատարված «Ստանդարտացման մասին» 1999 թվականի նոյեմբերի 9-ի ՀՕ-18 օրենքին, որը ուժը կորցրած է ճանաչվել 2012 թվականի փետրվարի 8-ին ընդունված և նույն թվականի մարտի 3-ին ուժի մեջ մտած «Ստանդարտացման մասին» ՀՀ օրենքով: Համաձայն ՀՀ արդարադատության նախարարության դիրքորոշմանը (ՀՀ վարչապետի 2020 թվականի մարտի 13-ի թիվ 02/16.6/9206-2020 հանձնարարական)՝ հիշյալ օրենքից բխող ենթաօրենսդրական իրավական ակտերը, ըստ էության, այլևս չեն բխում գործող օրենքից, ուստի` անհրաժեշտ է օրենքից բխող ենթաօրենսդրական ակտերը համապատասխանեցնել Սահմանադրության պահանջին, որի 6-րդ հոդվածի համաձայն` ենթաօրենսդրական ակտերը պետք է համապատասխանեն օրենքին:
Առաջարկվող կարգավորման նպատակը և բնույթը

Որոշման նախագծի 1-ին կետում նշված նորմատիվ իրավական ակտերի գործողության դադարեցումը՝ համապատասխան «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասի:
Նախագծերի ընդունման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության էկոնոմիկայի նախարարության կողմից: Նախագիծը հրապարակվել է նաև իրավական ակտերի նախագծերի հրապարակման միասնական կայքում հետևյալ հղմամբ՝ https://www.e-draft.am/projects/2413՝ ապահովելով տվյալ իրավական ակտի հանրային քննարկումը:
Ակնկալվող արդյունքը
Որոշման նախագծի 1-ին կետում նշված նորմատիվ իրավական ակտերի գործողության դադարեցման արդյունքում կապահովվեն «Եվրասիական տնտեսական միության մասին» պայմանագրով, Հայաստանի Հանրապետության Սահմանադրությամբ, «Տեխնիկական կանոնակարգման մասին» ՀՀ օրենքով սահմանված պահանջները:

Այլ տեղեկություններ (եթե այդպիսիք առկա են)

Հայաստանի Հանրապետության կառավարության սույն որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի առաջանում։

Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	ՀՀ տարածքային կառավարման և ենթակառուցվածքների նախարարություն
	07.04.2020թ.

	
	N ՍՊ/22.1/9151-2020

	Անհրաժեշտ է հանել առաջին կետի 1, 2, 6, 7, 8, 10, 11, 12, 13, 14, 16, 17, 20, 21, 22, 23 և 24 ենթակետերը, քանի որ վերոնշյալ ենթակետերով նշված տեխնիկական կանոնակարգերն ընդունվել են՝ հաշվի առնելով էներգետիկայի բնագավառում ֆիզիկական և իրավաբանական անձանց ու պետական գույքին վնաս պատճառելու ռիսկերը, ինչպես նաև մարդկանց և շրջակա միջավայրի անվտանգությունն ապահովելու անհրաժեշտությունը: Հետևաբար դրանց ուժը կորցրած ճանաչելը համարում ենք ոչ նպատակահարմար:

Միևնույն ժամանակ, ՀՀ տարածքային կառավարման և ենթակառուցվածքների նախարարությունը, հաշվի առնելով «Ստանդարտացման մասին» և «Տեխնիկական կանոնակարգման մասին» ՀՀ օրենքներով սահմանված ներկայիս պահանջները, ՀՀ կառավարության 2019թ. մայիսի 16-ի № 650-Լ որոշմամբ հաստատված կառավարության 2019-2023 թվականների գործունեության ծրագրի կատարումն ապահովող միջոցառումների ցանկի 124-րդ կետով սահմանած պահանջներով և ժամկետներում նախատեսում է վերոնշյալ իրավական ակտերում կատարել համապատասխան փոփոխություններ և լրացումներ, այդ թվում նաև՝ տեխնիկական կանոնակարգման դաշտից դուրսբերման մասով:

Հայտնում ենք նաև, որ ներկայումս ԵԱՏՄ շրջանակներում ընթանում է նոր՝ «Բարձրավոլտ սարքավորումների անվտանգության մասին» և «Մայրուղային գազատարներով հեղուկ և գազանման ածխաջրածինների տեղափոխման վերաբերյալ» ԵԱՏՄ տեխնիկական կանոնակարգերի քննարկման և ընդունման աշխատանքները, որոնց ընդունման և ուժի մեջ մտնելու ժամկետներով է պայմանավորված նաև վերոնշյալ ազգային տեխնիկական կանոնակարգերում փոփոխություններ կատարելու հերթականությունը:
	Ընդունվել է մասամբ:

Թեև նախարարության կողմից ներկայացված դիտողության համաձայն էներգետիկայի ոլորտին առնչվող տեխնիկական կանոնակարգերի ուժը կորցրած ճանաչելը համարում է ոչ նպատակահարմար, այնուամենայնիվ նորմատիվ իրավական ակտերի ուժը կորցնելու համար հիմք հանդիսացող օրենսդրական անհամապատասխանություներով (1.«Ստանդարտացման մասին» 1999 թվականի նոյեմբերի 9-ի ՀՕ-18 օրենքի ուժը կորցնելը,

2. «Տեխնիկական կանոնակարգման մասին» ՀՀ օրենքի պահանջների դրույթներին հակասելը) պայմանավորված՝ ՀՀ կառավարության 2019թ. մայիսի 16-ի № 650-Լ որոշմամբ հաստատված կառավարության 2019-2023 թվականների գործունեության ծրագրի կատարումն ապահովող միջոցառումների ցանկի 124-րդ կետով ևս նախատեսվել է վերոնշյալ իրավական ակտերում կատարել համապատասխան փոփոխություններ, այդ թվում նաև՝ տեխնիկական կանոնակարգման դաշտից դրանց դուրսբերում:Հաշվի առնելով այդ իրավական ակտերի մեծ քանակը, ինչը կարող է դժվարություններ առաջացնելմ նախատեսված ժամկետում (6 ամիս) դրանց վերանայման ապահովման համար, նախատեսվել է առաջարկում ներառված իրավական ակտերի մասով նախատեսել բացառություն՝ դրանց վերանայման ժամկետ նախատեսելով 24 ամիս:

	ՀՀ տարածքային կառավարման և ենթակառուցվածքների նախարարություն
	14.08.2020թ.

	
	N ՍՊ/22.1/22980-2020

	Պնդում ենք ՀՀ տարածքային կառավարման և ենթակառուցվածքների նախարարության 04.04.2020թ. № ՍՊ/22.1/9151-2020 գրությամբ ներկայացված դիրքորոշումը՝ նկատի ունենալով որ «Ստանդարտացման մասին» և «Տեխնիկական կանոնակարգման մասին» ՀՀ օրենքներով սահմանված ներկայիս պահանջները, ՀՀ կառավարության 2019թ. մայիսի 16-ի № 650-Լ որոշմամբ հաստատված կառավարության 2019-2023 թվականների գործունեության ծրագրի կատարումն ապահովող միջոցառումների ցանկի 124-րդ կետով սահմանված պահանջներով և ժամկետներում նախատեսում է վերոնշյալ իրավական ակտերում կատարել համապատասխան փոփոխություններ և լրացումներ, այդ թվում նաև՝ տեխնիկական կանոնակարգման դաշտից դուրսբերման մասով:

 Տեղեկացնում ենք նաև, որ Տարածքային կառավարման և ենթակառուցվածքների նախարարությունը սահմանված կարգով շրջանառության մեջ է դրել «Հայաստանի Հանրապետության կառավարության 2009 թվականի ապրիլի 2-ի № 363-Ն որոշմամբ հաստատված տեխնիկական կանոնակարգի մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է նաև տեխնիկական կանոնակարգման դաշտից դուրսբերումը: Նախագիծը քննարկվել է նաև Քաղաքաշինության, տեխնիկական և հրդեհային անվտանգության տեսչական մարմնի (այսուհետ՝ Տեսչություն) հետ և ըստ Տեսչության՝ էներգետիկայի բնագավառի տեխնիկական կանոնակարգերի դուրսբերումը տեխնիկական կանոնակարգման դաշտից որոշակի խոչընդոտ կստեղծի Տեսչության կողմից էներգետիկայի և էներգասպառման ոլորտին վերաբերող որոշակի գործառույթների պատշաճ իրականացմանը, քանի որ «Էներգետիկայի բնագավառում և էներգասպառման ոլորտում պետական տեխնիկական վերահսկողության մասին» ՀՀ օրենքով վերապահված հիմնական գործառույթները` տեխնիկական ստուգումները, պատահարների մասնագիտական քննությունները, էներգատեղակայանքների գործարկման եզրակցության տրամադրումը, ՀՀ քաղաքացիներից և տնտեսվարող սուբյեկտներից ստացված դիմում-բողոքների ուսումնասիրությունները իրականացվում են տեխնիկական կանոնակարգերով:

Ելնելով իրավական առաջնահերթությունից` անհրաժեշտություն է առաջանում համապատասխան փոփոխություններ կատարել «Էներգետիկայի բնագավառում և էներգասպառման ոլորտում պետական տեխնիկական վերահսկողության մասին» 2004 թվականի դեկտեմբերի 14-ի ՀՕ-36-Ն ՀՀ օրենքում:
	Ընդունվել է մասամբ:

Հաշվի առնելով այն հանգամանքը, որ ՀՀ կառավարության 2019թ. մայիսի 16-ի № 650-Լ որոշմամբ հաստատված կառավարության 2019-2023 թվականների գործունեության ծրագրի կատարումն ապահովող միջոցառումների ցանկի (էներգետիկայի ոլորտին առնչվող) 124-րդ կետով ևս նախատեսվել է վերոնշյալ իրավական ակտերում կատարել համապատասխան փոփոխություններ (այդ թվում նաև՝ տեխնիկական կանոնակարգման դաշտից դրանց դուրսբերում), ինչի համար նախատեսվել է երկու տարի ժամկետ և կարող է դժվարություններ առաջացնել՝ սույն նախագծով էներգետիկայի ոլորտին առնչվող իրավական ակտերի ժամկետի մասով արվել է բացառություն՝ դրանց վերանայման ժամկետը նախատեսելով 24 ամիս:

Ինչ վերաբերում է էներգետիկայի բնագավառի տեխնիկական կանոնակարգման դաշտից դուրսբերման դեպքում տեսչական մարմինների կողմից ստուգումների համար խոչընդոտներին, ապա կարծում ենք, որ փոփոխություններ  օրենքներում կարելի է նախատեսել։ 
 Հարկ ենք համարում նշել նաև, որ համաձայն ՀՀ վարչապետի N 05/60․4/34589-2020 հանձնարարականի տեխնիկական կանոնակարգման ոլորտի կանոնակարգող բոլոր մարմիններին (այդ թվում նաև ՀՀ տարածքային կառավարման և ենթակառուցվածքների նախարարությանը) ներկայացվել է  կատարման համար ԵԱՏՀ ս․թ․ հունիսի 30-ի N НВ – 1309/16 գրությունը, որով մշտադիտարկման արդյունքում ԵԱՏՄ ներքին շուկայում տեխնիկական կանոնակարգման ոլորտում որպես խոչընդոտ են ներկայացվել անդամ – պետություններում (Հայաստանի Հանրապետությունում) դեռևս առկա այն ազգային նորմատիվ իրավական ակտերը, որոնք գործում են ԵԱՏՄ տեխնիկական կանոնակարգերին զուգահեռ, ինչպես նաև այն ազգային նորմատիվ իրավական ակտերը, որոնք սահմանում են պարտադիր պահանջներ Միասնական ցանկում չընդգրկված (վերջիններս ներառված են սույն որոշման նախագծում) արտադրանքի նկատմամբ։ Սա նշանակում է, որ սույն որոշումը պետք է ընունել անհապաղ և այդ ակտերն ուժը չկորցնելու դեպքում ՀՀ-ն չի կատարի «Եվրասիական տնտեսական միության մասին» պայմանագրի 52-րդ հոդվածով ստանձնած իր պարտավորությունները և առևտրում խոչընդոտները չի վերացնի, ինչը կարող է հանգեցնել ՀՀ-ի համար վատ հետևանքների։

	ՀՀ պաշտպանության նախարարություն

	07.04.2020թ.

	
	N ՊՆ/510/1147-2020

	Դիտողություններ և առաջարկություններ չկան:
	

	ՀՀ պաշտպանության նախարարություն

	18.08.2020թ.

	
	N ՊՆ/510/2539-2020

	Դիտողություններ և առաջարկություններ չկան:
	

	ՀՀ առողջապահության նախարարություն

	03.04.2020թ.

	
	N ԱԹ/04/6511-2020

	Դիտողություններ և առաջարկություններ չկան:
	

	ՀՀ առողջապահության նախարարություն

	13.08.2020թ.


	
	N ԱԹ/04/19209-2020

	Դիտողություններ և առաջարկություններ չկան:
	

	ՀՀ ֆինանսների նախարարություն

	06.04.2020թ.

	
	N 01/11-1/5041-2020

	Դիտողություններ և առաջարկություններ չկան:
	

	ՀՀ ֆինանսների նախարարություն
	10.08.2020թ.

	
	N 01/11-1/11870-2020

	Դիտողություններ և առաջարկություններ չկան:
	

	ՀՀ քաղաքաշինության կոմիտե

	03.04.2020թ.

	
	N 01/14.2/2294-2020

	Փոխարինվող փաստաթղթերի մշակման աշխատանքների իրականացման և քննարկումների կազմակերպման համար բավարար հնարավորություններ ապահովվելու նպատակով առաջարկվում է վերանայել Նախագծի 2-րդ կետով նախատեսված 4-ամսյա ժամկետը և սահմանել առնվազն 6-ամսյա ժամկետ:
	Ընդունվել է:

Կատարվել է համապատասխան փոփոխություն՝ ժամկետը սահմանելով 6 ամիս:

	ՀՀ քաղաքաշինության կոմիտե
	19.08.2020թ.

	
	N 01/14.2/6410-2020

	Դիտողություններ և առաջարկություններ չկան:
	

	ՀՀ վարչապետի աշխատակազմի տեսչական մարմինների 

աշխատանքների համակարգման գրասենյակ 
	14.04.2020 թ.

	
	N /50.4/15454-2020

	Մի շարք ոլորտներում պատշաճ վերահսկողություն ապահովելու նպատակով, մինչև գործող տեխնիկական կանոնակարգերի ուժը կորցրած ճանաչելը, անհրաժեշտ է ունենալ դրանց այլընտրանքներ: Ուստի առաջարկում եմ տեխնիկական կանոնակարգերն ուժը կորցրած ճանաչել միայն այդ կանոնակարգերին փոխարինող նոր նորմատիվ ակտի ընդունումից հետո և այդ նպատակով կազմակերպել աշխատանքային քննարկումներ՝ ներգրավելով համապատասխան ոլորտներում քաղաքականություն մշակող և վերահսկողություն իրականացնող պետական մարմիններին:
	Չի ընդունվել։

Նախագիծը սահմանված կարգով ներկայացվել է համապատասխան ոլորտներում քաղաքականություն մշակող պետական մարմիններին և համաձայնեցվել է վերջիններիս հետ:

Նախագծով նախատեսվում է այդ իրավական ակտերի ուժը կորցնելու համար ժամկետներ վեց ամիս և քսանչորս ամիս՝ դրանով համապատասխան ոլորտներում քաղաքականություն մշակող  պետական մարմիններին հնարավորություն տալով մինչև նշված իրավական ակտերի ուժը կորցնելը դրանք փոխարինել այլ իրավական ակտերով, եթե կա դրա անհրաժեշտությունը։

Բացի այդ՝ ապահովվել է նաև նախագծի հանրային քննարկում,    այն է՝ նախագիծը հրապարակվել է նաև իրավական ակտերի նախագծերի հրապարակման միասնական կայքում հետևյալ հղմամբ՝ https://www.e-draft.am/projects/2413

	ՀՀ վարչապետի աշխատակազմի տեսչական մարմինների 

աշխատանքների համակարգման գրասենյակ 
	14.08.2020 թ.

	
	N 48/50.4/38678-2020

	Նախագծով առաջարկվում է ուժը կորցրած ճանաչել մի շարք տեխնիկական կանոնակարգեր՝ հիմք ընդունելով  «Եվրասիական տնտեսական միության մասին» պայմանագրի (այսուհետ՝ Պայմանագիր) 52-րդ հոդվածը, համաձայն որի ԵԱՏՄ անդամ պետությունները չեն կարող իրենց օրենսդրությամբ սահմանել միասնական ցանկում չընդգրկված արտադրանքին առնչվող պարտադիր պահանջներ, իսկ նախագծի ընդունման արդյունքում առաջացող իրավական բացերը լրացնելու նպատակով առաջարկվում է որոշ կանոնակարգերի ուժը կորցրած ճանաչելու ժամկետ սահմանել 6-ից մինչև 24 ամիս՝ դրանով համապատասխան ոլորտներում քաղաքականություն մշակող պետական մարմիններին հնարավորություն տալով մինչև նշված իրավական ակտերի ուժը կորցնելը դրանք փոխարինել այլ իրավական ակտերով:

«Տեխնիկական կանոնակարգման մասին» ՀՀ օրենքի 2-րդ հոդվածի 1-ին մասի 1-ին կետի համաձայն՝ տեխնիկական կանոնակարգումը գործունեության տեսակի ամբողջություն է, որով սահմանվում են արտադրանքի կամ արտադրանքի և դրա հետ կապված գործընթացների նկատմամբ հիմնական պահանջներ, այդ թվում` իրացման պայմաններ, ինչպես նաև շուկայահանման կանոններ և համապատասխանության գնահատման ընթացակարգեր, հետևաբար, գործող որոշ տեխնիկական կանոնակարգերով սահմանված նորմերը ցանկացած այլ իրավական ակտերով սահմանելու դեպքում դրանք չեն դադարի հանդիսանալ որպես տեխնիկական կանոնակարգ և հակասելու են Պայմանագրի 52-րդ հոդվածին:

Հաշվի առնելով վերոգրյալը՝ առաջարկում եմ կազմակերպել աշխատանքային քննարկումներ շահագրգիռ բոլոր պետական մարմինների հետ՝ դիտարկելու Հայաստանի Հանրապետության համար զգայուն ոլորտները կամ արտադրանքերը ԵԱՏՄ միասնական ցանկում ներառելու հարցը և ՀՀ կառավարությանը ներկայացնելու նախագծի վերաբերյալ վերջնական փոխհամաձայնեցված դիրքորոշում՝ համաձայն ՀՀ վարչապետի ս.թ. հուլիսի 10-ի N 02/16.9/32917-2020 հանձնարարականի:
	Չի ընդունվել։

«Տեխնիկական կանոնակարգման մասին» ՀՀ օրենքի 2-րդ հոդվածի 1-ին մասի 1-ին կետի համաձայն՝ տեխնիկական կանոնակարգումը գործունեության տեսակի ամբողջություն է, որով սահմանվում են արտադրանքի կամ արտադրանքի և դրա հետ կապված գործընթացների նկատմամբ հիմնական պահանջները, այդ թվում` իրացման պայմաններ, ինչպես նաև շուկայահանման կանոններ և դա չի կարող նշանակել, որ օրինակ՝ շահագործման կանոններ նախատեսող նորմերը այլ իրավական ակտերով սահմանելու դեպքում դրանք կարող են դիտարկվել որպես տեխնիկական կանոնակարգ (ներառյալ` արտադրանքի մակնշումը,  համապատասխանության գնահատումը կամ շուկայահանման կանոնները), այսինքն ոչ մի կերպ հնարավոր չէ նույնիսկ այլ իրավական ակտի ձևով մակնշել կամ շուկայահանման կանոններ սահմանել շահագործման կանոնների համար։

Ինչ վերաբերում է շահագրգիռ բոլոր պետական մարմինների հետ աշխատանքային քննարկումներ կազմակերպելու առաջարկությանը, ապա նախարարությունը այն գտնում է ոչ նպատակահարմար, քանի որ համաձայն ՀՀ վարչապետի N 05/60․4/34589-2020 հանձնարարականի տեխնիկական կանոնակարգման ոլորտի կանոնակարգող բոլոր մարմիններին (այդ թվում նաև տեսչական մարմիններին) ներկայացվել են  կատարման համար ԵԱՏՀ ս․թ․ հունիսի 30-ի NНВ – 1309/16 գրությունը, որով մշտադիտարկման արդյունքում ԵԱՏՄ ներքին շուկայում տեխնիկական կանոնակարգման ոլորտում որպես խոչընդոտ են ներկայացվել անդամ – պետություններում (Հայաստանի Հանրապետությունում) դեռևս առկա այն ազգային նորմատիվ իրավական ակտերը, որոնք գործում են ԵԱՏՄ տեխնիկական կանոնակարգերին զուգահեռ, ինչպես նաև այն ազգային նորմատիվ իրավական ակտերը, որոնք սահմանում են պարտադիր պահանջներ Միասնական ցանկում չընդգրկված (վերջիններս ներառված են սույն որոշման նախագծում) արտադրանքի նկատմամբ։ Սա նշանակում է, որ սույն որոշումը պետք է ընունել անհապաղ և այդ ակտերն ուժը չկորցնելու դեպքում ՀՀ-ն չի կատարի «Եվրասիական տնտեսական միության մասին» պայմանագրի 52-րդ հոդվածով ստանձնած իր պարտավորությունները և առևտրում խոչընդոտները չի վերացնի, ինչը կարող է հանգեցնել ՀՀ-ի համար վատ հետևանքների։

	ՀՀ բարձր տեխնոլոգիական արդյունաբերության նախարարություն
	27.03.2020թ.

	
	N 01/17․1/1877-2020

	Դիտողություններ և առաջարկություններ չկան:
	

	ՀՀ բարձր տեխնոլոգիական արդյունաբերության նախարարություն
	17.08.2020թ.

	
	N 01/17․1/4455-2020

	Դիտողություններ և առաջարկություններ չկան:
	

	ՀՀ արտակարգ իրավիճակների նախարարություն
	03.04.2020թ.

	
	N 01/01.1/2198-2020

	Որոշման նախագծի 1-ին կետի 18-րդ, 25-27-րդ և 29-րդ ենթակետերում նշված տեխնիկական կանոնակարգերը մշակվել են տեխնիկական անվտանգության ոլորտի՝ «Տեխնիկական անվտանգության ապահովման պետական կարգավորման մասին» ՀՀ օրենքով սահմանված լիազորությունների՝ մասնավորապես 18-րդ հոդվածի 1-ին մասի «ա» կետի հիման վրա, իրավաչափ են և համապատասխանում են Սահմանադրության 6-րդ հոդվածին, այլ ոչ թե մշակվել են ուժը կորցրած «Ստանդարտացման մասին» 1999 թվականի նոյեմբերի 9-ի ՀՕ-18 օրենքի 8-րդ հոդվածի դրույթների պահանջի կատարումն ապահովելու նպատակով, ինչպես նշվում է Որոշման նախագծի հիմնավորման մեջ։
Որոշման նախագծի 1-ին կետի 18-րդ, 25-27-րդ և 29-րդ ենթակետերում նշված տեխնիկական կանոնակարգերն ուժը կորցրած ճանաչելը և դրանք փոխարինելու համար չորսամսյա ժամկետի սահմանումը նշանակում է դադարեցնել և կասեցնել տնտեսության մեջ համապատասխան ոլորտներում «Տեխնիկական անվտանգության ապահովման պետական կարգավորման մասին» ՀՀ օրենքի առանցքային հիմնական նպատակը՝ անվտանգության ապահովման գործառույթը՝ տեխնիկական անվտանգության տարեկան փորձաքննության անցկացումը։
Ելնելով վերոգրյալից առաջարկում եմ Որոշման նախագծի 1-ին կետից հանել 18-րդ, 25-27-րդ և 29-րդ ենթակետերում նշված տեխնիկական կանոնակարգերը և թողնել ուժի մեջ՝ մինչև Եվրասիական տնտեսական միության կամ մաքսային միության նույնանուն (առկայության դեպքում) տեխնիկական կանոնակարգերի հայերեն տարբերակների պաշտոնական ուժի մեջ մտնելը՝ ապահովելով Սահմանադրության 20-րդ և «Նորմատիվ իրավական ակտերի մասին» ՀՀ օրենքի 10-րդ հոդվածներով սահմանված նորմերի պահանջները։
	Ընդունվել է մասամբ:

Սույն որոշման հիմնավորման տեղեկանքում՝ բացի որպես հիմք հանդիսացող օրենսդրական անհամապատասխանությունից («Ստանդարտացման մասին» 1999 թվականի նոյեմբերի 9-ի ՀՕ-18 օրենքի ուժը կորցնելը) նշվել էր նաև թվարկված նորմատիվ իրավական ակտերի որպես տեխնիկական կանոնակարգերի ձևաչափի անհնարինությունը՝ համաձայն «Տեխնիկական կանոնակարգման մասին» ՀՀ օրենքի պահանջների: Նշված օրենքի համաձայն տեխնիկական կանոնակարգերով սահմանվում են արտադրանքի բնութագրերի և (կամ) արտադրանքի հետ կապված գործընթացներին, արտադրական եղանակներին, ներառյալ` կիրառվող վարչական դրույթներին ներկայացվող` կատարման և կիրառման համար պարտադիր պահանջներ, ինչպես նաև արտադրանքի ներմուծման և շուկայահանման պայմաններ, իսկ ներկայացված որոշման նախագծի 1-ին կետի 18-րդ, 25-27-րդ և 29-րդ ենթակետերում նշված նորմատիվ իրավական ակտերով սահմանվում են, ոչ թե արտադրանքի անվտանգությանը վերաբերող պարտադիր պահանջներ,  այլ անվտանգության և շահագործման կանոններ, ուստի դրանք չեն կարող հանդիսանալ տեխնիկական կանոնակարգեր, ինչպես ազգային մակարդակով, այնպես էլ Եվրասիական տնտեսական միության շրջանակներում: Նախագծի ընդունումը պայմանավորված է նաև  «Եվրասիական տնտեսական միության մասին» պայմանագրի համապատասխան հոդվածով ամրագրված պահանջի և ԵԱՏՀ 2011թ. հունվարի 28-ի թիվ 526 որոշմամբ (մանրամասները ներկայացված են հիմնավորման մեջ)։ 

Արդյունքում՝ 1-ին կետի 18-րդ, 25-27-րդ և 29-րդ ենթակետերի ներառումը որոշման նախագծում անհրաժեշտ է և դրանց բացառումն ոչ ընդունելի, քանի որ դրանք շահագործման կանոններ են և չեն կարող դիտարկվել որպես տեխնիկական կանոնակարգեր:

Միաժամանակ, քանի որ որպես նշված իրավական ակտերի վերանայման խնդիր նշվել է նաև նախատեսված ժամկետի սղությունը, ուստի առաջարկն ընդունվել է, ժամկետները փոփոխվել են. Երկարաձգվել՝ սահմանվելով 6 ամիս և որոշ իրավական ակտերի համար 24 ամիս:

	ՀՀ արտակարգ իրավիճակների նախարարություն
	14.08.2020թ.

	
	N 01/01.1/5028-2020

	Նախագծի 1-ին կետի 18-րդ, 25-27-րդ և 29-րդ ենթակետերում նշված իրավական ակտերն (այսուհետ՝ Տեխնիկական կանոնակարգեր) ուժը կորցրած ճանաչելով դադարեցվում են «Տեխնիկական անվտանգության ապահովման պետական կարգավորման մասին» ՀՀ օրենքի 6-րդ հոդվածի 1-ին մասի 1-ին կետի «ա», «գ» և «դ» ենթակետերը, 2-րդ և 4-րդ կետերը, քանի որ դրանց կիրառումն ուղղակիորեն պայմանավորված է այդ իրավական ակտերով։

Տեխնիկական կանոնակարգերն ուժը կորցրած ճանաչելն իրավական խնդիր է առաջացնում նաև այն առումով, որ օրենքի մեջ փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով, այսինքն՝ օրենքով, սակայն տվյալ դեպքում դա, ըստ էության, նախատեսվում է կատարել Կառավարության որոշմամբ։

Միևնույն ժամանակ հաշվի առնելով, որ Կառավարության 16.05.2019 թվականի թիվ 650-Լ որոշմամբ հաստատված Կառավարության 2019-2023 թվականների գործունեության ծրագրի կատարումն ապահովող միջոցառումների հավելված 1-ի 127-րդ կետով (127.1, 127.2, 127.3 ենթակետեր) նախատեսվում է հանքարդյունաբերության ոլորտի զարգացում, այդ թվում՝ հանքարդյունաբերության ոլորտի զարգացման ռազմավարությանը համահունչ ոլորտը կարգավորող օրենքների, ինչպես նաև դրանցից բխող իրավական այլ ակտերի մշակում և ինստիտուցիոնալ կարգավորումների իրականացում, ուստի անհրաժեշտ է, որպեսզի այդ իրավական ակտերի ընդունումից (2023թ.) հետո միայն անդրադարձ կատարվի Տեխնիկական կանոնակարգերն ուժը կորցրած ճանաչելու հարցին:

Հանքարդյունաբերության ոլորտի նշված իրավական ակտերն ապահովում են նաև Հայաստանի Հանրապետության կողմից 1999 թվականին վավերացրած Աշխատանքի միջազգային կոմիտեի (ԱՄԿ) «Հանքահորերում աշխատանքի հիգիենայի և անվտանգության մասին» թիվ 176 և 1996 թվականին վավերացրած «Խոշոր արդյունաբերական վթարների կանխարգելաման մասին» թիվ 174 կոնվենցիաներով սահմանված աշխատանքի միջազգային չափորոշիչներին համահունչ անվտանգության չափորոշիչներ։

Տեխնիկական կանոնակարգերն ուժը կորցրած ճանաչելը նշանակում է դադարեցնել և կասեցնել դրանց համապատասխան ոլորտներում տեսչական մարմինների կողմից պատշաճ վերահսկողության իրականացման իրավական հիմքերը։

Ելնելով վերոգրյալից առաջարկում եմ Տեխնիկական կանոնակարգերն ուժը կորցրած ճանաչել միայն այդ կանոնակարգերին փոխարինող, տվյալ ոլորտները կարգավորող նորմեր մշակելուց և տեխնիկական կանոնակարգման դաշտից դուրս նոր նորմատիվ ակտի ընդունումից հետո։

Միաժամանակ հարկ է նշել, որ Արտակարգ իրավիճակների նախաարությունը ներկայացված նախագծի վերաբերյալ իր դիրքորոշումը հայտնել է՝ 2020 թվականի ապրիլի 4-ի թիվ 01/01.1/2198-2020 ելից գրությամբ (կցվում է): 
	Չի ընդունվել։

Ձեր կողմից բարձրացված հարցի՝ իրավական առումով առաջացած խնդրի վերաբերյալ գտնում ենք, որ տեխնիկական կանոնակարգերն ուժը կորցրած ճանաչելը չի պարտադրում վերջիններիս միայն փոխարինելիությունը կառավարության որոշմամբ և եթե Արտակարգ իրավիճակների նախարարությունը նպատակահարմար է գտնում ոլորտը կանոնակարգելու համար դա կատարել օրենքի փոփոխություն, ապա սույն որոշման նախագծով նման սահմանափակումներ նախատեսված չեն։

Ինչ վերաբերում է 2023 թվականից հետո միայն նախագծով ներառված տեխնիկական կանոնակարգերն ուժը կորցրած ճանաչելու հարցին, ապա տեղեկացնում ենք, որ Արտակարգ իրավիճակների նախարարությանը ևս ստացել է ՀՀ վարչապետի N 05/60․4/34589-2020 հանձնարարականը, որով ներկայացվել էր ԵԱՏՀ ս․թ․ հունիսի 30-ի NНВ – 1309/16 գրությունը, որով մշտադիտարկման արդյունքում ԵԱՏՄ ներքին շուկայում տեխնիկական կանոնակարգման ոլորտում որպես խոչընդոտ են ներկայացվել անդամ – պետություններում (Հայաստանի Հանրապետությունում) դեռևս առկա այն ազգային նորմատիվ իրավական ակտերը, որոնք գործում են ԵԱՏՄ տեխնիկական կանոնակարգերին զուգահեռ, ինչպես նաև այն ազգային նորմատիվ իրավական ակտերը, որոնք սահմանում են պարտադիր պահանջներ Միասնական ցանկում չընդգրկված (վերջիններս ներառված են սույն որոշման նախագծում) արտադրանքի նկատմամբ։ Սա նշանակում է, որ սույն որոշումը պետք է ընունել անհապաղ և այդ ակտերն ուժը չկորցնելու դեպքում ՀՀ-ն չի կատարի «Եվրասիական տնտեսական միության մասին» պայմանագրի 52-րդ հոդվածով ստանձնած իր պարտավորությունները և առևտրում խոչընդոտները չի վերացնի, ինչը կարող է հանգեցնել ՀՀ-ի համար վատ հետևանքների։

	ՀՀ շրջակա միջավայրի նախարարություն
	02.04.2020թ.

	
	N 1/01.2/3735-2020

	Դիտողություններ և առաջարկություններ չկան:
	

	ՀՀ շրջակա միջավայրի նախարարություն
	14.08.2020թ.

	
	N 1/01.8/9068-2020

	Դիտողություններ և առաջարկություններ չկան:
	

	Պետական եկամուտների կոմիտե
	14.08.2020թ.

	
	N 01/3-4/52595-2020

	Դիտողություններ և առաջարկություններ չկան:
	

	իրավական ակտերի նախագծերի հրապարակման միասնական կայք
 e-draft.am
Արտակ Պողոսյան 

	Առաջարկում եմ սույն նախագիծը հանել շրջանառությունից՝ հիմք ընդունելով ներկայացված նախագծի 2-րդ կետը: Խնդիրը կայանում է նրանում, որ ուժը կորցրած ճանաչելու դեպքում շուրջ չորս ամիս դաշտը չի կարգավորվելու: Ուստի, առաջարկում եմ սույն նախագծին անդրադառնալ համապատասխան պատասխանատու գործադիր իշխանության մարմինների կողմից դաշտը կարգավորող նորմերը մշակելուց հետո, ինչի համար անհրաժեշտ է հանձնարարական իջեցվի կամ ՀՀ կառավարության որոշմամբ հանձնարարվի և դրանք հաստատելուց հետո նոր ուժը կորցրած ճանաչել նախագծով առաջարկվող նորմերը և/կամ կանոնակարգերը:
	Ընդունվել է մասամբ:

Թվարկված նորմատիվ իրավական ակտերի որպես տեխնիկական կանոնակարգերի ձևաչափով առկայությունը անհնարին է, քանի որ համաձայն «Տեխնիկական կանոնակարգման մասին» ՀՀ օրենքի պահանջների՝ տեխնիկական կանոնակարգերով սահմանվում են արտադրանքի բնութագրերի և (կամ) արտադրանքի հետ կապված գործընթացներին ներկայացվող` կատարման և կիրառման համար պարտադիր պահանջներ, այն ինչ որոշման նախագծի ցանկում ներառված իրավական ակտերով սահմանված են անվտանգության և շահագործման կանոններ, ուստի դրանք չեն կարող հանդիսանալ տեխնիկական կանոնակարգեր, ինչպես ազգային մակարդակով, այնպես էլ Եվրասիական տնտեսական միության շրջանակներում: 

Նախագծում կատարվել են համապատասխան փոփոխություններ և այդ իրավական ակտերի ուժը կորցնելու համար ժամկետները սահմանվել են վեց ամիս և քսանչորս ամիս՝ դրանով համապատասխան ոլորտներում քաղաքականություն մշակող  պետական մարմիններին հնարավորություն տալով մինչև նշված իրավական ակտերի ուժը կորցնելը դրանք փոխարինել այլ իրավական ակտերով, եթե կա դրա անհրաժեշտությունը։

	իրավական ակտերի նախագծերի հրապարակման միասնական կայք

e-draft.am
Արմեն Վարդանյան 

	Որոշման նախագծի 1-ին կետի 28-րդ ենթակետով սահմանված՝ Հայաստանի Հանրապետության կառավարության 2011 թվականի հունվարի 20-ի «Ձկնորսության արտադրանքի հիգիենային ներկայացվող առանձնակի պահանջների տեխնիկական կանոնակարգը հաստատելու մասին» N 79-Ն որոշումն ընդունվել է նախկինում ընդունված <<Սննդամթերքի անվտանգության մասին>> ՀՀ օրենքի հղմամբ, իսկ այդ օրենքն ուժը կորցրած է ճանաչվել՝ 2014թ-ին <<Սննդամթերքի անվտանգության մասին>> ՀՀ օրենքի ընդունմամբ պայմանավորված: Նոր օրենքի ընդունումից հետո ՀՀ կառավարության 79-Ն որոշման հղումը անհրաժեշտ էր համապատասխանեցնել «Սննդամթերքի անվտանգության մասին» ՀՀ օրենքի 6-րդ հոդվածի 1-ին մասի 14-րդ կետին, որի համաձայն՝ կառավարությունը, ի թիվս մի շարք պահանջների, հաստատում է նաև սննդամթերքի հիգիենային ներկայացվող առանձնակի պահանջներ, ինչպիսին 79-Ն որոշմամբ սահմանված առանձնակի պահանջներն են: Ի կատարումն ՀՀ Սահմանադրության 5-րդ հոդվածի 2-րդ մասի, որի համաձայն՝ օրենքները պետք է համապատասխանեն սահմանադրական օրենքներին, իսկ ենթաօրենսդրական նորմատիվ իրավական ակտերը՝ սահմանադրական օրենքներին և օրենքներին, և «Նորմատիվ իրավական ակտերի մասին» ՀՀ օրենքի 37-րդ հոդվածի 3-րդ մասի հիմքով՝ ՀՀ կառավարության 2011թ 79-Ն որոշումը պետք է վաղուց վերանայվեր, մասնավորապես փոփոխության ենթարկվեր որոշման նախաբանը՝ հղում տալով «Սննդամթերքի անվտանգության մասին» ՀՀ օրենքի 6-րդ հոդվածի 1-ին մասի 14-րդ կետին, ինչը չի արվել: ՀՀ կառավարության 79-Ն որոշման դեպքում գործում է նաև «Նորմատիվ իրավական ակտերի մասին» ՀՀ օրենքի 37-րդ հոդվածի 2-րդ մասի կարգավորումը, որի պարագայում տվյալ որոշման համար ուժը կորցրած ճանաչելու վերաբերյալ առանձին նորմատիվ իրավական ակտ ընդունելու անհրաժեշտությունը չկա: Հաշվի առնելով նշվածը՝ 2011թ 79-Ն որոշումը առանձին կարգավորման հարց է: Բացի այդ, որոշման նախագծի հիմնավորման մեջ, որպես իրավական ակտի նախագծի ընդունման անհրաժեշտություն, նշված է, որ նախագծի ընդունումը պայմանավորված է «Նորմատիվ իրավական ակտերի մասին» ՀՀ օրենքի 37-րդ հոդվածի 1-ին մասի պահանջի կատարմամբ, մինչդեռ նշված պահանջը ընդամենը խնդրի լուծման միջոցն է կամ իրավական հիմքը, իսկ անհրաժեշտությունը իրականում որոշման նախագծով ուժը կորցրած ճանաչվող տեխնիկական կանոնակարգերի իրավական հակասություններն են ՀՀ և ԵԱՏՄ օրենսդրությանը, իսկ ՀՀ կառավարության 79-Ն որոշման գործողության կամ ճակատագրի մասով հարկ է նշել, որ ԵԱՏՄ մակարդակում ընդունվել է ձկան վերաբերյալ տեխնիկական կանոնակարգը, որը սակայն չի սահմանում հիգիենային ներկայացվող առանձնակի պահանջներ, որի հիմքը Եվրոպական Միության /ԵՄ/ օրենսդրությունն է և ԵՄ շուկա տեղական արտադրանքի շուկայահանման նախապայմանններից մեկը, ուստի 79-Ն որոշմամբ սահմանված պահանջները ուղղակի անհրաժեշտություն են և չեն կարող ուղղակի ուժը կորցրած ճանաչվել, այլ հարց է, որ քննարկման առարկա է, թե ՀՀ տեխնիկական կանոնակարգման վերաբերյալ օրենսդրության տրամաբանության և պահանջների հիմքով արդյո՞ք կարող է N 79-որոշման բովանդակությունը սահմանվել ոչ տեխնիկական կանոնակարգով: Նույն հիմքով քննարկման առարկա է որոշման նախագծի 1-ին կետի կետի 4-րդ կետով սահմանված ՀՀ կառավարության 2005թ 1928-Ն որոշման լինելիության հարցը տեխնիկական կանոնակարգման տեսանկյունից: Հաշվի առնել նաև, որ որոշման նախագծի հիմնավորման մեջ՝ ընթացիկ իրավիճակը բաժնի վերջին նախադասությունում ՀՀ Սահմանադրությանը կատարված հղումը սխալ է, որովհետև ՀՀ Սահմանադրության 6-րդ հոդվածով ենթաօրենսդրական ակտի օրենքին համապատասխանության վերաբերյալ դրույթ չկա, նման դրույթը սահմանված է ՀՀ Սահմանադրության 5-րդ հոդվածի 2-րդ մասով: Բացի այդ, առնվազն ՀՀ կառավարության N 79-Ն որոշման նախաբանում «Ստանդարտացման մասին» ՀՀ օրենքի որևէ դրույթի հղում չկա, ինչպես նշված է որոշման նախագծի հիմնավորման ընթացիկ իրավիճակը բաժնի 3-րդ պարբերությունում: Որոշման նախագծի տրամաբանությամբ ստացվում է, որ նախագծի ընդունման պարագայում մի շարք տեխնիկական կանոնակարգեր ուժը կորցրած ճանաչելու դեպքում դրանցով սահմանված ոլորտային կարգավորումները և պահանջները չեն լինի առնվազն 4 ամիս, եթե առաջնորդվենք այն կանխավարկածով, որ բոլոր որոշումների կարգավորման առարկան այլ իրավակարգավորում կստանա, ինչի երաշխիքը օբյեկտիվ և սուբյեկտիվ պատճառներով պետական իրավասու մարմնի մակարդակում միանշանակ տալ հնարավոր չէ, որի իրականությունում իրավակիրառ պրակտիկայում չի բացառվում այս կամ այն ոլորտային կամ տեխնիկական կանոնակարգման առարկա հանդիսացող իրավակարգավորումների բացակայության պայմաններում ոչ միայն խնդիրների, այլև ճգնաժամային իրավիճակների ի հայտ գալը և դրանցից բխող հետևանքների անթույլատրելի հեռանկարը:
	Ընդունվել է մասամբ:

Թվարկված նորմատիվ իրավական ակտերի որպես տեխնիկական կանոնակարգերի ձևաչափով առկայությունը անհնարին է, քանի որ համաձայն «Տեխնիկական կանոնակարգման մասին» ՀՀ օրենքի պահանջների՝ տեխնիկական կանոնակարգերով սահմանվում են արտադրանքի բնութագրերի և (կամ) արտադրանքի հետ կապված գործընթացներին ներկայացվող` կատարման և կիրառման համար պարտադիր պահանջներ, այն ինչ որոշման նախագծի ցանկում ներառված իրավական ակտերով սահմանված են անվտանգության և շահագործման կանոններ, ուստի դրանք չեն կարող հանդիսանալ տեխնիկական կանոնակարգեր, ինչպես ազգային մակարդակով, այնպես էլ Եվրասիական տնտեսական միության շրջանակներում: 

Ինչ վերաբերում է ձկնորսության արտադրանքի հիգիենային վերաբերող առաջարկին, ապա  ԵԱՏՄ անդամ բոլոր պետությունների համար ընդունվել է «Ձկան և ձկնային արտադրանքի անվտանգության մասին» ԵԱՏՄ տեխնիկական կանոնակարգը, որով սահմանված են  ձկնորսության արտադրանքի անվտանգությանը վերաբերող կատարման համար պարտադիր բոլոր պահանջները, իսկ այդ արտադրանքի հիգիենային ներկայացվող  պահանջները սահմանված են նույն տեխնիկական կանոնակարգի 4-րդ հավելվածով։ 

Նախագծում կատարվել են համապատասխան փոփոխություններ և այդ իրավական ակտերի ուժը կորցնելու համար ժամկետները սահմանվել են վեց ամիս և քսանչորս ամիս՝ դրանով համապատասխան ոլորտներում քաղաքականություն մշակող  պետական մարմիններին հնարավորություն տալով մինչև նշված իրավական ակտերի ուժը կորցնելը դրանք փոխարինել այլ իրավական ակտերով, եթե կա դրա անհրաժեշտությունը։

	ՀՀ արդարադատության նախարարություն
	18.05.2020թ.

	
	N 01/27.2/10126-2020

	ՀՀ կառավարության որոշման նախագծի 2-րդ կետում օգտագործվող «…սույն որոշման պաշտոնական  հրապարակումից հետո վեցամսյա ժամկետում այդ նորմատիվ իրավական ակտերը փոխարինել տեխնիկական կանոնակարգ չհանդիսացող այլ իրավական ակտի ձևաչափով…» ձևակերպումն առաջարկում ենք խմբագրել, քանի որ խոսքը, ըստ էության, ոչ թե որևէ իրավական ակտի փոխարինման, այլ ուժը կորցրած իրավական ակտով կարգավորվող հարաբերությունները կարգավորող նոր իրավական ակտի ընդունման մասին է:
	Ընդունվել է։
Նախագծի 2-րդ կետը հանվել է։

	ՀՀ արդարադատության նախարարություն
	01.09.2020թ.

	
	N 01//18431-2020

	«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է ուժը կորցրած ճանաչել գործող տեխնիկական կանոնակարգեր պարունակող մի շարք նորմատիվ իրավական ակտեր: Նախագծի 2-րդ կետի համաձայն՝ որոշումն ուժի մեջ է մտնում պաշտոնական հրապարակումից վեց ամիս հետո՝ բացառությամբ սույն որոշման 1-ին կետի 1-ին, 2-րդ, 6-րդ, 7-րդ, 8-րդ, 10-րդ, 11-րդ, 12-րդ, 13-րդ, 14-րդ, 16-րդ, 17-րդ, 20-րդ, 21-րդ, 22-րդ, 23-րդ և 24-րդ ենթակետերի, որոնք ուժի մեջ են մտնում պաշտոնական հրապարակումից քսանչորս ամիս հետո: 

Հաշվի առնելով, որ նախագծի ընդունման պարագայում մի շարք տեխնիկական կանոնակարգեր ուժը կորցրած ճանաչելու դեպքում՝ դրանցով սահմանված կարգավորումները նոր իրավական ակտերով պետք է նախատեսվեն առնվազն 6-ամսյա և 24-ամսյա ժամկետներում, հետևաբար, հիշյալ նորմատիվ իրավական ակտերով սահմանված իրավահարաբերությունների շարունակական կարգավորումն ապահովելու նպատակով՝ առաջարկում ենք Նախագիծը ներկայացնել փաթեթի տեսքով՝ դրանում նախատեսելով նաև նշված իրավական ակտերին փոխարինող նոր իրավական ակտերի նախագծերը:
	Չի ընդունվել։

Նախագիծը փաթեթի տեսքով ներկայացնելու առաջարկը չի կարող ընդունվել, քանի որ նախագծով արդեն նախատեսված են ժամկետներ, որոնք համաձայնեցվել են շահագրգիռ մարմինների հետ։



	Ֆինանսատնտեսական նախարարական կոմիտե
	13.04.2020թ.

	
	NԿԱ/68-2021

	Որոշվեց՝ տալ դրական դիրքորոշում, պայմանով, որ Արտակարգ իրավիճակների նախարար Անդրանիկ Փիլոյանի հետ համատեղ լրացուցիչ կքննարկվի որոշման նախագծի 1-ին կետի 18-րդ, 19-րդ, 25-րդ, 26-րդ, 27-րդ և 29-րդ ենթակետերով նախատեսված տեխնիկական կանոնակարգերն ուժը կորցրած ճանաչելու ժամկետները 6 ամսվա փոխարեն 24 ամիս նախատեսելու հնարավորության հարցը և ըստ այդմ կլրամաշակվի նախագիծը։
	Ընդունվել է մասամբ:

Արտակարգ իրավիճակների նախարարի տեղակալ Արա Նազարյանի հետ համատեղ քննարկման արդյունքում «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի 1-ին կետի 18-րդ, 19-րդ, 25-րդ, 26-րդ, 27-րդ և 29-րդ ենթակետերի ժամկետները վերանայվել են՝ դրանց ուժը կորցրած ճանաչելու համար նախատեսելով պաշտոնական հրապարակումից հետո տասներկու ամիս։

